
తే. ముజ్జగంబులు పావనంబులుగఁ జేయు

దేహ మెత్తిన తల్లి యే దివ్యమూర్తి

యట్టిగంగకు సాష్టాంగ మాచరించెఁ

గేలు ఫాలంబుఁ జేర్చి భూపాలవరుఁడు. 125



చ. కడలికి రాణివాస మనఁ గైటభవైరికిఁ గూర్మిపట్టి నా

మృడునకుఁ బూవుదండ యన మేటి నుతుల్ గని ముజ్జగంబు లి

ట్లెడపక శుద్ధి సేయఁ దను వెత్తిన తల్లివి నిస్తరింతు రే

ర్పడ[1] భవవార్ధి నార్యులు నభస్స్రవదాపగ నీవు దేపగన్[2]. 126

 

వ. అని కొనియాడుచు. 127

తే. దరుల సురపాదపముల చెంతల నెమిళ్ళు

పెట్టు కొకరిక గుట్టల[3] తట్టియలును

గాంచి సంతోషరసవార్ధి గడలుకొనఁగ

నుత్తరాపగ దాఁటి నృపోత్తముండు.

